
Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите 
Со Законот за патните исправи на државјаните на Република Македонија (Службен весник на Република Македонија“ бр.67/92, 20/03, 46/04, 19/07, 84/08, 51/11 и 135/11) се уредуваат видовите патни исправи и визи и постапката за нивно издавање на државјаните на Република Македонија. Согласно овој закон, патни исправи се пасош, заеднички пасош, дипломатски пасош, службен пасош и патен лист, како и патни исправи кои се издаваат врз основа на меѓународни договори.

Со воведувањето на биометриските патни исправи во 2007 година, заедничкиот пасош како вид на патна исправа остана надвор од рамките на Проектот „Нови лични документи“, односно заедничкиот пасош не е биометриска патна исправа, согласно закон. Оваа патна исправа се изработува на начин идентичен пред воведувањето на новите биометриски лични документи, односно сликата се залепува на образецот на пасош. Со тоа се создадоа дополнителни практични проблеми особено при патувањето со заеднички пасош, односно наведената патна исправа од надлежните органи на одредени држави се третираше како стара патна исправа и затоа се создадоа непотребено голем број на проблеми за нашите државјани на граничните премини кога патуваа со оваа исправа. При компаративното согледување на законодавните решенија на другите држави, се утврди дека заедничкиот пасош како категорија призната од правните системи на особено соседните земји е напуштена категорија не само во Република Словенија, туку и во Република Хрватска и Република Србија.    


Со предметниот закон предвидено е дека бродарската книшка е патна исправа за патување во странство на членовите на екипажот во внатрешната, меѓудржавната и меѓународната пловидба. Предметниот закон не е системски закон со кој треба да се регулира постапката и надлежниот орган за издавање на овој вид на патна исправа. Материјата во врска со бродарската книшка е уредена на Законот за внатрешна пловидба („Службен весник на Република Македонија“ број 55/07, 26/09, 22/10, 23/11 и  51/11). Меѓутоа, со овој закон оваа исправа е означена како бродска книшка. Заради терминолошко усогласување на овие два закона со предложените измени на овој закон ќе се изврши прецизирање на називот на оваа исправа.


Со предложените изменувања и дополнувања на предметниот закон ќе се врши прецизирање на текстот на законот заради надминување на практичните проблеми со кои се соочуваат надлежните организациони единици на Министерството за внатрешни работи при практичната примена на законот и техничко-терминолошко прецизирање на одредени содржини на предметниот закон.

Исто така, со предметниот закон се уредува постапката за порамнување, како значајно право на сторителот на прекршокот во прекршочната постапка.

2. Опис на целите што се планираат да се постигнат со решавање на проблемите

Со предложените решенија се создаваат предуслови за комплексен и усогласен правен систем, надминување на потребата за двојна прекршочна одговорност на граѓаните, прецизно утврдување на дејствијата кои се казниви за сторителот, уредување на постапката за порамнување, напуштање на одредена категорија на патна исправа и терминолошко прецизирање на одредени поими употребени во законот.      

Идентификација на можни решенија (опции)  При утврдување на начинот на регулирање на наведените проблеми разгледани се можните варијации за нивно надминување, при што се согледа дека со нерегулативните мерки не се очекува да ги надминат утврдени проблеми. Во Предлогот на закон за изменување и дополнување на законот ќе бидат понудени регулативни мерки за надминување на постојните проблеми.      

Чекор 2: Идентификација на трошоци, придобивки и влијанија 
Предложено решение (опција): 
Предложениот закон не предвидува дополнителни фискални трошоци за граѓаните и Министерството за внатрешни работи.   

Опис: 
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. НЕ
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. НЕ   
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.  НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците.   НЕ
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  НЕ
2. Придобивки

- Опис и опсег на финансиските придобивки за засегнати страни: 

Со предложените изменувања и дополнувања на предметниот закон нема да се предизвикаат финансиски придобивки за засегнатите страни.  
· Други нефинансиски придобивки за засегнати страни:
Предуслови за комплексен и усогласен правен систем, надминување на потребата за двојна прекршочна одговорност на граѓаните, прецизно утврдување на дејствијата кои се казниви за сторителот, уредување на постапката за порамнување, напуштање на одредена категорија на патна исправа
           Клучни придобивки што од нефинансиска природа се:
Ризици и претпоставки

Можност за недоследна примена на одредбите од законот.
2. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации
Предложените изменувања и дополнувања на Законот за патните исправи на државјаните на Република Македонија ќе бидат доставени на мислење до Министерство за финансии, Министерство за информатичко општество и администрација, Министерство за правда, Министерство за труд и социјална политика, Министерство за надворешни работи, Министерство за транспорт и врски и Секретаријат за законодавство. 
Резиме на иницијалната

проценка на влијание на регулативата

1. Краток осврт на преферираното решение/опција: Со предложените решенија се создаваат предуслови за комплексен и усогласен правен систем, надминување на потребата за двојна прекршочна одговорност на граѓаните, прецизно утврдување на дејствијата кои се казниви за сторителот, уредување на постапката за порамнување, напуштање на одредена категорија на патна исправа и терминолошко прецизирање на одредени поими употребени во законот.      
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Виолета Јанковска, државен секретар во Министерството за внатрешни  работи;
2. Весна Доревска, помошник на министерот во Секторот за правни работи и управување со човечки ресурси;
3.  Ибраим Беќири, помошник на министерот во Одделот за граѓански работи.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

1. Виолета Јанковска, државен секретар во Министерството за внатрешни работи

2. Весна Доревска, помошник на министерот во Секторот за правни работи и управување со човечки ресурси
                                          Изјава од министерот
за иницијалната проценка на влијание на регулативата

               Изјавувам дека предложениот материјал за иницијална проценка на 
                                  влијанието на регулативата/ предлог закон
	1.
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:  
Вклучени организации и претставници: 
Свое мислење дадоа следниве организации: /
	ДА / НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 


	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


      Изјава од министерот

Јас, Гордана Јанкулоска, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум: 

